
 

 

Kafillik shartnomasi № ____ 

 

____________ sh.                                                          «___» ______________ 20__y. 

 

 Keyingi matnda “Kreditor” deb yuritiladigan “InfinBank” AJ nomidan _______________ 

asosida harakat qiluvchi _________________________________________, bir tomondan,   

keyingi matnda “Qarzdor” deb yuritiladigan __________________________________ nomidan 

_______________ asosida harakat qiluvchi ________________________________, ikkinchi tomondan,  

keyingi matnda “Kafil” deb yuritiladigan __________________________________ nomidan 

_______________ asosida harakat qiluvchi ________________________________, uchinchi tomondan, 

20___ yil “____” ______________da Kreditor va Qarzdor o‘rtasida tuzilgan, bundan buyon 

“Kredit shartnomasi” deb ataluvchi, umumiy summasi ___________ 

(________________________________________) ___ ga teng bo‘lgan ______________-sonli Kredit 

shartnomasini inobatga olib, 

quyidagilar to‘g‘risida ushbu shartnomani imzoladilar. 

 

1. Shartnoma predmeti 

 

1.1. Ushbu bilan Kafil mazkur Shartnoma shartlariga to‘liq muvofiq ravishda so‘zsiz, qaytarib 

olinmaydigan va to‘liq hajmda Kreditorning birinchi yozma talabi bo‘yicha ushbu Shartnomaning 1.2-

bandida belgilangan summa doirasida Qarzdorning Kredit shartnomasi bo‘yicha quyidagi 

majburiyatlarini (biroq bular bilan cheklanmagan holda) to‘liq yoki qisman bajarish majburiyatini oladi: 

asosiy qarz summasi, hisoblangan va muddati o‘tgan foizlar, komissiyalar, neustoyka (penya, jarimalar) 

to‘lash, Kreditorning zararlari, sud xarajatlari, qarzdorlikni undirish bo‘yicha xarajatlar, shuningdek 

Kredit shartnomasidan kelib chiqadigan Qarzdorning boshqa pul majburiyatlarini qoplash. 

1.2. Ushbu Shartnomaning 1.1-bandidan kelib chiqadigan Kafilning majburiyatlari summasi 

__________________ (___________________________________________) ____ ni tashkil etadi, bu 

Qarzdorning Kredit shartnomasi bo‘yicha majburiyatlari summasining ___% 

(_________________________ foizini) taminlaydi. 

1.3. Kafil va Qarzdor O‘zbekiston Respublikasining Fuqarolik kodeksiga muvofiq ushbu Shartnoma bilan 

taminlangan majburiyatlar bo‘yicha Kreditor oldida solidar javobgar bo‘ladilar. 

1.4. Kafil ushbu Shartnoma tuzilgan sanada quyidagilarni tasdiqlaydi: 

• tegishli ravishda tashkil etilgan va faoliyat yuritadi; 

• ushbu shartnomani tuzish uchun barcha zarur korporativ ruxsatnomalarni olgan; 

• ushbu Shartnomaning tuzilishi uning tasis hujjatlarini va uchinchi shaxslar oldidagi 

majburiyatlarini buzmaydi; 

• Kreditorga taqdim etilgan malumotlar va hujjatlar to‘liq, ishonchli va dolzarb hisoblanadi. 

 

2. Kafil va Qarzdorning huquq va majburiyatlari 

 

2.1. Kafil quyidagilarga majbur:  

2.1.1. Qarzdor tomonidan Kredit shartnomasi bo‘yicha asosiy qarzni qaytarish, komissiyalarni, foizlarni, 

penyani to‘lash bo‘yicha Kreditor oldidagi majburiyatlar bajarilmagan yoki lozim darajada bajarilmagan 

taqdirda, Kreditor tomonidan Qarzdorga oldindan talab qo‘yish, garovga undiruv qaratish, boshqa 

taminotga murojaat qilish yoxud Qarzdordan undirish bo‘yicha boshqa choralar ko‘rish zaruratisiz, ushbu 

Shartnomaning 1.2-bandida ko‘rsatilgan Kafil majburiyatlari summasi doirasida Qarzdorning Kredit 

shartnomasi bo‘yicha majburiyatlarini qaytarib olinmaydigan va so‘zsiz ravishda bajarish. 

2.1.2. Kreditorning tegishli talabi olingan sanadan etiboran 3 (uch) ish kuni ichida ushbu Shartnomaning 

2.1.1-bandida nazarda tutilgan hollarda Qarzdorning majburiyatlarini bajarish. 



2.1.3. Kreditorning talabi 2.1.2-bandda belgilangan muddatda bajarilmagan taqdirda, Kafil Kreditorga 

ushbu Shartnomaning 1.2-bandida ko‘rsatilgan Kafilning majburiyatlari summasi doirasida Kredit 

shartnomasi bo‘yicha Kreditor talablarini qondirish uchun zarur bo‘lgan va Qarzdor tomonidan 

qondirilmagan summani, yani Kredit shartnomasi doirasida olingan kredit bo‘yicha asosiy qarz summasi, 

foizlarni, penyalarni, Kreditorning harajatlarini Kafilning istalgan hisobvaraqlaridan aktseptsiz tartibda 

hisobdan chiqarish to‘g‘risida talab qo‘yish uchun qaytarib olinmaydigan va so‘zsiz huquqni beradi. 

2.1.4. Kreditorning talabiga ko‘ra, 3 (uch) ish kuni ichida Kafilning hisobvaraqlari bo‘yicha pul 

mablag‘larining harakati to‘g‘risida Kafilning banki tomonidan tasdiqlangan malumotni, shuningdek, 

Kafilning moliyaviy holatini baholash munosabati bilan Kreditor tomonidan so‘ralgan boshqa moliyaviy 

malumotlarni taqdim etish. 

2.1.5. Ushbu Shartnomaning 1.1-bandida qayd etilgan majburiyatlar bo‘yicha Kreditor oldida Qarzdor 

kabi solidar javobgar bo‘lish. 

2.1.6. Kreditorning talabiga ko‘ra, 3 (uch) ish kuni ichida istalgan vaqtda unga Kreditordan talab 

yuborilgan oydan oldingi oydan kechiktirmay tugagan davr uchun Kafilning moliyaviy hisobotini taqdim 

etish. 

2.1.7. Quyidagilar haqida darhol, biroq 3 (uch) ish kunidan kechiktirmay, Kreditorga yozma ravishda 

xabar berish: 

a) o‘z moliyaviy holatining jiddiy yomonlashgani haqida; 

b) sud nizolari, ijro ish yurituvi, band solishlar, taqiqlar va boshqa yuklamalar mavjudligi haqida; 

v) qayta tashkil etish, tugatish, ishtirokchilar tarkibi, rahbar, manzil, bank rekvizitlari o‘zgargani 

haqida; 

g) uchinchi shaxslar oldida kafilliklar, kafolatlar, garovlar taqdim etilishi va boshqa muhim 

majburiyatlar qabul qilinishi haqida. 

2.1.8. Kafilga nisbatan ushbu shartnoma bo‘yicha davo qo‘zg‘atilgan taqdirda, Qarzdorni ishda ishtirok 

etishga jalb etish. 

2.2. Qarzdor quyidagilarga majbur: 

2.2.1. Kreditor oldidagi ushbu Shartnoma bilan taminlangan majburiyatlarini bajarganda, bu haqda 

Kafilni darhol xabardor qilish. 

2.2.2. Kafilga barcha summalarni, shu jumladan Kredit shartnomasi bo‘yicha olingan kredit bo‘yicha 

asosiy qarz, foizlar, penyalar summalarini, Kafil ushbu Shartnoma bo‘yicha Kreditorning talablarini 

bajargan hajmda to‘lash. 

2.2.3. Kafilning talabiga ko‘ra, talab qilib olinguncha depozit hisobvarag‘ining holati to‘g‘risidagi 

malumotlarni va Kredit shartnomasi bo‘yicha Kreditor oldidagi majburiyatlarning bajarilishiga taalluqli 

boshqa malumotlarni Kafilga taqdim etish. 

2.2.4. Qarzdor ushbu bilan Kredit shartnomasi va ushbu Shartnoma bo‘yicha Qarzdor tomonidan 

majburiyatlarning bajarilishiga taalluqli malumotlar va hujjatlarni, shu jumladan, lekin bular bilan 

cheklanmagan holda, qarz miqdori, qarz tarkibi, muddati va kechiktirish faktlari, hisoblangan foizlar, 

penyalar, komissiyalar to‘g‘risidagi malumotlarni, shuningdek, xabarnomalar, talablar va to‘lov jadvallari 

nusxalarini Kreditor tomonidan Kafilga oshkor qilinishi va berilishiga so‘zsiz va qaytarib olinmaydigan 

tarzda rozilik beradi. Ko‘rsatilgan malumotlarni uzatish Kafil tomonidan ushbu Shartnoma bo‘yicha o‘z 

huquqlarini amalga oshirish va majburiyatlarini bajarish uchun zarur bo‘lgan hajmda amalga oshiriladi 

hamda O‘zbekiston Respublikasi qonunchiligiga muvofiq Kreditor tomonidan bank siri, tijorat siri yoki 

qonun bilan qo‘riqlanadigan boshqa sirning buzilishi deb hisoblanmaydi. 

2.3. Kafil quyidagi huquqlarga ega: 

2.3.1. Kafil Qarzdorning Kreditor oldidagi majburiyatlarini bajarganidan so‘ng, Qarzdordan barcha 

summalarni, shu jumladan asosiy qarz, foizlar, zararlar va Kreditorning sud xarajatlari summalarini, 

Kredit shartnomasi bo‘yicha olingan kreditlar bo‘yicha penyalarni, Kafil ushbu Shartnoma bo‘yicha 

Kreditorning talabini qondirgan hajmda qoplashni talab qilish. 

2.4. Qarzdor quyidagi huquqqa ega: 

2.4.1. Ushbu shartnoma bo‘yicha Kafilga nisbatan davo qo‘zg‘atilganda ishda ishtirok etish. 

 



 

 

3. Shartnomaning amal qilish muddati 

 

3.1. Ushbu Shartnoma Tomonlar imzolagan paytdan boshlab kuchga kiradi va u tuzilgan sanadan boshlab 

10 (o‘n) yil davomida amal qiladi. Bunda, Qarzdorning Kredit shartnomasi bo‘yicha majburiyatlari 

ko‘rsatilgan sanaga qadar to‘liq bajarilgan taqdirda, kafillik bunday to‘liq bajarilgan sanadan etiboran 

bekor bo‘ladi. Agar ko‘rsatilgan muddat o‘tgunga qadar Kreditor Kafilga yozma talab va/yoki shikoyat 

taqdim etgan bo‘lsa, kafillik Kafil tomonidan bunday talab va/yoki davo bo‘yicha majburiyatlar to‘liq 

bajarilgunga qadar o‘z kuchini saqlab qoladi.  

3.2. Kafillik u taminlagan majburiyatlar (Qarzdorning Kredit shartnomasi bo‘yicha majburiyatlari) 

tugatilishi bilan tugatiladi. 

3.3. Kafil bu bilan Kreditor va Qarzdor tomonidan Kredit shartnomasiga har qanday o‘zgartirish va 

qo‘shimchalar kiritilishiga, shu jumladan, lekin bular bilan cheklanmagan holda, majburiyatlarni bajarish 

muddatlari, to‘lovlar jadvali, foiz stavkalari, vositachilik haqi miqdori, qarzni to‘lash tartibi, neustoyka 

(jarimalar, penyalar) to‘g‘risidagi shartlar, qarzni tarkibiy o‘zgartirish, kechiktirish yoki bo‘lib-bo‘lib 

to‘lash imkoniyatini berish, ijro valyutasini o‘zgartirish, shuningdek, Kredit shartnomasi shartlarining har 

qanday boshqa o‘zgarishlariga, shu jumladan, Qarzdorning majburiyatlari hajmining oshishiga yoki Kafil 

uchun boshqa salbiy oqibatlarga olib keladigan o‘zgarishlarga so‘zsiz, qaytarib olinmaydigan va oldindan 

rozilik beradi. Bunday o‘zgartirishlar Kafilning qo‘shimcha roziligini olishni talab qilmaydi va 

kafillikning tugatilishiga olib kelmaydi, basharti Kafil javobgarligining umumiy miqdori ushbu 

Shartnomaning 1.2-bandida belgilangan cheklangan summadan oshmasa. 

 

4. Xabarnomalar 

 

4.1. Ushbu Shartnoma doirasidagi barcha xabarnomalar, shu jumladan uni o‘zgartirish yoki bekor qilish 

xabarnomalari, Kreditor tomonidan talablarni yuborish bilan bog‘liq xabarnomalar yozma shaklda 

yuborilishi shart. Tomonlardan biri tomonidan boshqa Tomonga yuborilgan har qanday xabarnoma faqat 

ushbu Shartnomada ko‘rsatilgan manzilga yuborilgan taqdirdagina yuridik kuchga ega bo‘ladi. 

Xabarnoma shaxsan topshirilishi yoki buyurtma xati bilan yuborilishi mumkin va quyidagi hollarda qabul 

qilingan deb hisoblanadi: 

• shaxsan topshirilganda - topshirilgan sanada; 

• buyurtma xat bilan jo‘natilganda - aloqa tashkiloti tomonidan tegishli pochta jo‘natmasi etkazib 

berilganligini tasdiqlovchi kvitantsiyada ko‘rsatilgan sanada. 

4.2. Tomonlar elektron va telefon aloqa vositalari yordamida ushbu Shartnomani bajarish bilan bog‘liq 

masalalar bo‘yicha axborot va hujjatlar almashinuvini amalga oshirish, ish yozishmalarini olib borish 

huquqiga ega.  

4.3. Kreditor tomonidan yuboriladigan talabnoma ushbu Shartnomaning 4.1-bandiga muvofiq yozma 

shaklda yuborilishi kerak. 

 

5. Taraflarning javobgarligi 

 

5.1. Tomonlar ushbu Shartnoma doirasida o‘z zimmalariga olgan majburiyatlarni bajarmaganliklari yoki 

lozim darajada bajarmaganliklari uchun O‘zbekiston Respublikasining amaldagi qonunchiligi va ushbu 

Shartnoma qoidalariga muvofiq javobgar bo‘ladilar. 

Kredit shartnomasining, shuningdek taminot bo‘yicha boshqa hujjatlarning ayrim qoidalari haqiqiy 

emasligi, bekor qilinganligi, nizolashilayotganligi, tuzilmaganligi yoki bajarilmasligi, agar qonun 

hujjatlarining imperativ normalaridan boshqacha tartib kelib chiqmasa, Qarzdorning Kreditor oldidagi 

haqiqatda mavjud bo‘lgan qarzi hajmida Kafilni javobgarlikdan ozod etmaydi. 

 

 



 

 

6. Nizolarni ko‘rib chiqish 

 

6.1. Tomonlar o‘rtasida kelishuvga erishilmagan barcha nizolar O‘zbekiston Respublikasining amaldagi 

qonunchiligi normalariga muvofiq ko‘rib chiqiladi.  

6.2. Mazkur Shartnoma yoki u munosabati bilan kelib chiqishi mumkin bo‘lgan barcha nizolarni tomonlar 

muzokaralar yo‘li bilan hal qilishga harakat qiladilar. Agar tomonlar kelishuvga erishmasa, ular 

o‘rtasidagi nizo:  

• yo Bank joylashgan joydagi sudda (ushbu Shartnomaning “Tomonlarning yuridik manzili” 

bo‘limida ko‘rsatilgan manzil bo‘yicha); 

• yoki O‘zbekiston Respublikasi Savdo-sanoat palatasi va uning hududiy boshqarmalari huzuridagi 

hakamlik sudida; 

• yoki O‘zbekiston Hakamlik sudlari assotsiatsiyasi va uning hududiy filiallari huzuridagi hakamlik 

sudida hal etiladi. 

 

7. Boshqa shartlar 

 

7.1. Ushbu Shartnoma Tomonlarning har biri uchun 3 (uch) nusxada tuzilgan bo‘lib, ularning har biri teng 

yuridik kuchga ega. 

7.2. Kafil va Qarzdor Kreditorning oldindan yozma roziligisiz ushbu Shartnoma bo‘yicha o‘z huquq va 

majburiyatlaridan voz kechishga, topshirishga yoki boshqa shaxsga o‘tkazishga haqli emas. 

7.3. Tomonlar ushbu Shartnoma shartlari va uni bajarish munosabati bilan olingan malumotlarning 

maxfiyligiga rioya etish majburiyatini oladilar, bundan O‘zbekiston Respublikasi qonunchiligi, sud, 

O‘zbekiston Respublikasi Markaziy banki, soliq, huquqni muhofaza qilish va boshqa vakolatli 

organlarning talablari tufayli oshkor etilishi majburiy bo‘lgan, shuningdek Kreditorga o‘z huquqlarini 

himoya qilish, malumotlarni auditorlar, maslahatchilar, baholovchilar, kredit tarixi byurolari, affillangan 

shaxslar, huquqiy vorislar, sessionarlar va qarzni undirishda ishtirok etuvchi shaxslarga etkazish uchun 

zarur bo‘lgan hollar mustasno.  

7.4. Ushbu Shartnomaga kiritilgan barcha o‘zgartirish va qo‘shimchalar faqat yozma shaklda tuzilgan va 

Tomonlarning vakolatli vakillari tomonidan imzolangan taqdirdagina yuridik kuchga ega bo‘ladi. 

 

8. Tomonlarning yuridik manzillari va rekvizitlari 

 

«Kreditor» «Kafil» 

«InFinBANK» AJ  

_________________________________________

_________________________________________

_________________________________________ 

_________________________________

_________________________________

_________________________________ 

F.I.О.  ____________ F.I.О. ____________ 

                    «Qarzdor» 

 _________________________________

_________________________________

_________________________________ 



                 F.I.О. ____________ 

 


